
В АЛ ЧӐННИПЕХ ТЕ ХАЛАХ ПОЭЧӖ ПУЛНА 
Кӑҫал, авӑн уйӑхӗн 6-мӗш кунӗнче, Чӑваш 

халӑх поэтне - Семен Васильевич Элкере -
юлашки ҫула ӑсатнӑранпа 40 ҫул ҫитрӗ. "Хӗн-
хур айӗнче" поэма, "Вутпа ҫулӑм витӗр" ро
ман тата тӗрлӗ драма авторе - Семен Василь
евич Элкер ҫут ҫанталӑкпа ҫын пӗрлӗхне ҫам-
рӑкран пӗлсе-туйса ҫитӗннӗ, пултарулӑх ник-
ӗсне те ҫакнашкал ш у х ӑ ш - к ӑ м ӑ л п а х ы в н ӑ . 

Унӑн ф и л о с о ф и л л ӗ ш у х ӑ ш - к ӑ м ӑ л п а ҫырнӑ 
илемлӗ сӑввисем паянхи кунччен те хӑйсен хак-
не ҫухатман, вӑхӑт тусанӗпе хупланман. 

Хальлӗхе пирӗн тӗпчевҫӗсем Семен Василье
вич пултарулӑхне туллин ӑнланса, пӗлсе хак 
парса ҫыр< исем - шел те! - сахалтарах. Элкерӗн 
хӑйне евӗрлӗ поэтика, хӑйне евӗрлӗ тавра ку
рам пулнӑ. Пурте юратнӑ ӑна: Петӗр Хусанкай 

та, Александр Артемьев та, Стихван Шавлы те, 
Аркадий Ӗҫхӗл те , Юрий Скворцов та унӑн 
тӗлӗнтермӗш чӑвашлӑхӗпе хавхаланнӑ. Чӑваш-
лӑхпа ҫынлӑх ӑшӑтса тӑракан сӑвви-калавӗпе 
аслӑ поэт нумай-нумай чӑваша хавхалантарнӑ. 
Пӗрремӗш тӗнче вӑрҫинче тип-шар курнӑ ҫам-
рӑк салтак - Семен Элкер - тӑван ҫырулӑхӑн 
никӗсне хываканӗсенчен пӗри пулнӑ. 

ЭЛКЕР АЛ КУМЕ 
Ҫулсен ҫил-тӑвӑллӑ экспресӗпе 
хӑватлӑ, аслӑ чӑвашсем ҫухалчӗҫ. 
Семен Элкер те вӗсемпехчӗ лек -
туяланса хуллен утатчӗ халь ҫеҫ. 

Паратчӗ шанчӑк тин перо тытан 
ҫамрӑксене вӑл - ӗмӗте ҫӗклетчӗ. 
- Кушлавӑш юманне ҫитмест ытам -
тесе ӑна ман халӑх хисеплетчӗ. 

Куҫна эс чунсӑр тӗнчере те уҫ! 
Элкерсӗр ӗмӗрте ултавлӑ туйӑм. 
серепине лекесшӗн мар ӑс-пуҫ: 
ҫук, таврӑнмасть Элкер - хама 

ҫеҫ суйрӑм. 

Тӑван ҫырулӑхра ват ӑсчахсем 
ҫухалчӗҫ пирӗнтен пӗрер-пӗрерӗн. 
Анчах сӳнми ӑс-хал вучахӗсем 
ҫунаҫҫӗ халь те тӗтӗмсӗр, 

чиперрӗн. 

Пӗрех хуплаймӗ эрешмен 
карти пек 

пире час-час ӑс-халсӑр паврасен 
суя сӑмахӗ - ма пуш хир пек типӗ 
чунпа вӗсем ҫыраҫҫӗ ҫаврӑмсем? 
Ҫӑл куҫӗ ҫук. Вӗҫет сӑмах арпи -
ҫиҫет ӑс-хал хуравӗсӗр реклама. 
Вӑлах эрешлӗ эрешмен карти -
мӑй-мӑй шӑна, 
нӑй-нӑй упре йӑславӗ. 

Кас-кас унти аҫтахасен эшкерӗ 
ҫуҫентерет пулин те ӑс-хала, 
усмасть-ха тӗп чӑваш ӗҫчен алла -
пуласшӑн мар вӑл сӑнсӑр кун 

тискерӗ. 

Телеэкран халь вӗлтӗркке чинсен 
ӑс евӗр этикечӗ е тӑмсайӑн 
сулланчӑк пичӗ - ҫакнашкал 

сӑнсем 
нумайлансан ӑс илемне тупаймӑн. 

Телеэкран... 
Тухатмӑш калаҫать: 
сӑмахӗ - ӑс пӑтравӗ, чунсӑр 

космос. 
Тен, хӗрлӗ Марс ҫинчи пӗр-пӗр 

лаҫҫа 
вӑл ҫакнӑ пуль хуран? Пире ку 

пӑсмӗ. 

Ӑҫта ҫӑлсем, уйсем те 
вӑрмансем? 

Ҫӗршыв сӑнне куҫ тӗкӗрӗ 
ҫинче те 

курмасӑр пурӑнсан, эпир -
камсем? 

Чул юпана-ши ыталар пичче пек?! 

Йӗпреҫ тӑрӑхӗсем! 
Кунта кашлать 
Саврасов, Шишкин, Немцев хыр 

вӑрманӗ. 
Хӑш чух Сӑр шывӗ хӗрринче 

ташла -
Сыр ҫӑпата! Элкер Чакки 

вӑрантӑр! 

Ҫула тухсам Элкер туйипеле -
юман туя чӑвашлӑхпа сас парӗ. 
Тӑван ҫӗре Элкер куҫӗпеле 
ачашласан ҫеҫ пулӑн ӗҫ хастарӗ, 

Компьютер читлӗхне пиҫмен ӑсу 
лекнишӗн те пуҫна питех ан 

каҫӑрт. 
Пуш кантӑк пек пуҫра пӗрех 

пӑс ҫук -
Ҫул инҫетне тупар влаҫри 

куккасӑр. 

Пур-ҫук пултарӑва премилесе 
ыттисенчен ҫуле сикме ан тӑрӑш. 
Пӑтранчӑк чӗлхупе ан минретсем -
санран сӑпайлӑрах кашлать, ав, 

чӑрӑш. 

Ют сӑмахпа калас пулсан Чакка 
сан умӑнта диплом илмен 

"ученӑй". 
Ун ҫумӗ - симӗс куҫлӑ качака -
сана кӗтсе хупах хыҫне, ав, тӑнӑ. 

"Нуша килсен" - хупах айне 
ан лар: 

сиксе вӑл тухӗ шуххӑн тӑррӑст-
тӑррӑст! 

Ҫӗре тӗксе укерӗ ним те мар -
каллех ним пулманла пӑхса вал 

тӑрӗ. 
Эс куншӑн ан ҫиллен: 

шайлаштарать 
пурне те ҫут ҫанталӑкӑн саккунӗ. 

"Шыҫмак та сӑнсӑрри", ав, 
туллашать 

пуласшӑн хӑй кӑна тӗнче ал кумӗ. 

ХӐШ ЧУХ Й Ӗ П Р Е Ҫ -
ЧАККАЛЛӐ ПИТ 
ҪӲРЕТ ПАХОМ 

ТА АЛАПИТ 
Элкер хурахӗсем! Эсир -
шырлансене пытаннӑ шӑши-юс -
утатӑр кукленсе, чеен пуплетӗр. 

Е хулӑн енчӗке курсан пӗр си 
пуласшӑн тараватлӑ ырӑ тус -
хитре сӑмахӑн енчӗкне тӗрлетӗр. 

Кайран лартатӑр шӑтӑк ким ҫине: 
Паххомӗ, Алапичӗ е Чакки 
улт мӑйракаллӑ Сталин качаки 
сӑнарӗ пек тухаҫҫӗ куҫ умне: 
галифепе, 
шӗлепкепе, 
фуфайкӑлли - Чакка. 

Ман вӗсемпе пайлас услам 
пулман: 

Анчах эсир - Элкерӗн виҫ услапӗ 
хӑҫан Йӗпреҫ вӑрманӗнчен 

ҫухалӑр? 
Чӗнмест кукша вӑрман: 
вӑл галифесӗр те шлепкесӗр, 
ун ҫук чаппан. 

Николай ТЕВЕТКЕЛ. 


